
Christopher Shepherd (K.l. numru 19870G)
(l-appellat)

Vs.

Direttur Generali tas-Sigurta Socjali
(l-appellant)

lI-Qorti,

Preliminari

1. Dan huwa appell maghmul mill-appellant id-Direttur Generali tas-
Sigurta Socjali [minn issa ’| quddiem “id-Direttur Generali appellant”] mid-
decizjoni tad-29 ta’ Novembru, 2019, numru 435/19 [minn issa ’| quddiem “id-

decizjoni appellata”] moghtija mill-Arbitru tas-Sigurta Socjali [minn issa ’I

quddiem “I-Arbitru”], |i permezz taghha ddecieda li jilga’ Il-appell ta’
Christopher Shepherd [minn issa ‘| quddiem “l-appellat”] kontra d-Direttur

Generali appellant, ghar-ragunijiet hemm imfissra.

Fatti

2. ll-fatti ta’ dan il-kaz jirrigwardaw id-decizjoni tad-Direttur Generali
appellant tad-29 ta’ Marzu, 2019, li I-appellat kien ser jibda jircievi I-Allowance
tat-Tfal bir-rata minima ta’ €8.66 (tmien Euro u sitta u sittin ¢entezmu) fil-
gimgha ghal kull wild, u dan sakemm jirregolarizza |-pozizzjoni tieghu mad-
Dipartiment tas-Sigurta Socjali (minn issa ’l quddiem “id-Dipartiment”) wara li
minn investigazzjoni nstab li hu u anki I-mara tieghu kienu geghdin jahdmu. L-
appellat gie mgharraf ukoll li thallas zejjed is-somma ta’ €970.86 (disa’ mija u
sebghin Euro u sitta u tmenin ¢entezmu) rapprezentanti Allowance tat-Tfal
ghall-perijodu bejn is-17 ta’ Marzu, 2018 u I-5 ta’ Lulju, 2019 u dan kien ser
jitnagqas bir-rata ta’ 30% minn kull benefi¢éju li huwa kien jircievi mid-

Dipartiment.

Mertu

3. ll-proceduri odjerni gew istitwiti permezz ta’ appell mid-decizjoni tad-
Direttur Generali li sar permezz ta’ ittra tal-mara tal-appellat ghan-nom tieghu,
liema ittra I-Arbitru réieva fit-28 ta’ Gunju, 2019, fejn l-appellat sostna li kienet
saret ingustizzja kbira meta |-Ispettorat strah biss fuq rapport li huwa kien ged
jahdem f’garaxx minflok li ghamel il-verifiki.

Id-decizjoni appellata

4. Kif diga nghad aktar ’il fug f'din is-sentenza, |-Arbitru wasal ghad-
decizjoni appellata ghar-ragunijiet li huwa fisser fid-decizjoni numru 435/19, li

ged tigi prodotta hawnhekk kif gej:

“llli dan huwa appell maghmul minn wara decizjoni tad-29 ta’ Marzu 2019 li permezz
taghha id-DSS, wara investigazzjoni li saret, skopra illi I-appellant u I-mara tieghu kienu
ged jahdmu u ghalhekk talab lura il-hlas zejjed ta’ €970.86 Allowance tat-Tfal li ircieva
mis-17 ta’ Marzu 2018 u I-5 ta’ Lulju 2019.

i I-appellant appella minn din id-decizjoni billi sostna li huwa ma ghandux xoghol fiss
u li I-garage ma kienx jifthu biex jahsel il-karozzi tan-nies imma biex joqghod jghaddi z-
Zmien hemm wara li mar il-habs.

Illi d-DSS ibbaza d-decizjoni tieghu wara spezzjoni li kienet saret mill-ispetturi tieghu i
marru fuq il-post fejn allegatament Il-appellant kien qed jahdem, ghajr li l-ispetturi
tkellmu maghha u skont huma qaltilhom li taghmel il-pupi tal-Playmobil.

Jibda biex ikun eskluz li minn din I-ispezzjoni harget xi prova illi I-mara tal-appellant fil-
fatt tahdem, kif inghad fid-decizjoni tad-DSS.

Wi rrizulta li fit-13 ta” Marzu 2019 I-ispetturi marru fugq il-post fejn gharfu lill-appellant
u raw persuna thallilu ¢-cwievet tal-vettura tieghu. L-ispetturi ma kellmuhx u kien hu li
mar fughom isagsihom jekk kellhomx bzonn xi haga minghandu.

Filfatt l-ispetturi kellmu lill-appellant li ammetta maghhom li kien gieghed hemm biex
jahsel xi zewg karozzi. Minn imkien ma jirrizulta pero illi I-ispetturi, gabel ma kellmu lill-
appellant, avzawh li dak kollu li kien ser jghidilhom seta’ jintuza kontra tieghu u li ma
kienx obbligat iwiegeb ghall-mistogsijiet taghhom.

Din il-lanjanza tirrizulta f’kull spezzjoni li issir mill-ispetturi tad-DSS, fejn dawn imorru
jitkellmu lill-persuna suspettata li tkun ged tiehu xi beneficéju li ma jkunx intitolat
ghaliha. Ghalkemm id-dritt tas-silenzju ma huwiex esplicitament imsemmi fil-
Konvenzjoni Ewropea tad-Drittijiet tal-Bniedem, il-Qorti Ewropea kemm-il darba
enfasizzat li d-dritt tas-silenzju jinsab fil-qalba tat-tifsira tal-artiklu 6.

Dan l-artiklu 6 ma jitkellimx biss fuq id-dritt tas-silenzju waqt investigazzjoni kriminali,

imma jibda jitkellem fuq id-drittijiet Civili tal-individwu u d-determinazzjoni taghhom.
Certament li persuna tkun avvicinata minn spetturi tad-DSS u tkun mistoqsija certi

domandi |i jistghu jippregudikaw id-drittijiet Civili taghha, tmur kontra l-ispirtu tal-
Artiklu 6 tal-Konvenzjoni Ewropea tad-Drittijiet tal-Bniedem.

L-ispetturi naqsu milli jaraw b’ghajnejhom, rigward I-appellant li kien qed jahsel vettura
u jithallas taghha u fir-rigward tal-mara li din kienet ged tahdem il-pupi tal-Playmobil
jew ghall-inqas raw xi evidenza cirkostanzjali li setghet twassal ghal din il-konkluzZjoni.
Illi dak li gie pprezentat fir-rapport ma huwiex lI-agqwa prova li d-DSS kellu jgib biex
jissostanzja Il-allegazzjoni tieghu li I-appellant u I-mara tieghu kienu qed jiksru I-Att
dwar is-Sigurta Socjali.

Ghaldagstant minhabba r-ragunijiet fuqg premessi I-appell ged ikun milqugh.”

L-Appell

5. |d-Direttur Generali appellant ipprezenta r-rikors tal-appell tieghu fid-19
ta’ Dicembru, 2019, fejn talab lil din il-Qorti sabiex tirrevoka u tannulla d-
decizjoni appellata u tikkonferma d-decizjoni tieghu tad-29 ta’ Marzu, 2019,
filwaqt li ressag dawn iz-zewg aggravji: (a) |-Arbitru ghamel apprezzament
hazin tal-provi prodotti; u (b) I-Arbitru applika hazin il-ligi u sahansitra naqgas

ukoll milli japplika I-istess ligi.

6. L-appellat ghazel li ma jwegibx.

7. B’digriet tal-24 ta’ Gunju, 2020, din il-Qorti lagghet it-talba tad-Direttur
Generali appellant sabiex tawtorizza I-ammissjoni bhala prova ta’ kopja minn
gazzetta lokali fejn gie rapportat kaz kriminali kontra l-appellat li nstema’

quddiem il-Qorti tal-Magistrati (Malta).

Konsiderazzjonijiet ta’ din il-Qorti

8. Din il-Qorti ser tghaddi sabiex tikkunsidra |-aggravji tad-Direttur Generali
appellant, u dan fid-dawl tal-konsiderazzjonijiet maghmula mill-Arbitru fid-

decizjoni appellata.

9. |d-Direttur Generali appellant filwaqt li gharaf li qorti tat-tieni grad
m’ghandhiex il-kompetenza |i taghmel evalwazzjoni mill-gdid tal-provi, kif kien
ghamel huwa stess u anki I-Arbitru warajh, fil-kaz odjern I-Arbitru kien skarta I-
provi b’'mod li d-decizjoni appellata kienet inkompleta u sahansitra errata. L-
Arbitru minflok ikkunsidra I-prova sfacc¢ata li I-appellat u I-mara tieghu jahdmu,
sejjes id-decizjoni tieghu fuq zewg kwistjonijiet: (i) id-Direttur Generali
appellant nagas milli jikkorrabora l-allegazzjonijiet tieghu; (ii) in-nuggas da
parti tal-Ispettorat li javzaw lill-appellat u lil martu bid-dritt taghhom ghas-
silenzju. Minn hemmbhekk id-Direttur Generali appellant jghaddi sabiex jaghti
sintezi qasira ta’ kif zvolga I-kaz dakinhar li saret iz-zjara mill-Ispettorat. Wara i
I-istess Spettorat dakinhar avza lill-appellat u lil martu li jkun opportun li huma
min-naha taghhom javzaw lill-Uffi¢¢ji Distrettwali dwar ic-Cirkostanzi taghhom,
[-appellat dakinhar stess mar javza lid-Dipartiment li huwa kien beda jahdem
fit-13 ta’ Marzu, 2019. Izda I-Arbitru ddecieda li r-rapport investigattiv wahdu
ma kienx prova bizzejjed biex id-Direttur Generali appellant jissostanzja I-
allegazzjoni tieghu ghaliex kellha ssir il-prova li |-Ispettorat ra b’ghajnejh stess
lill-appellat u lill-mara tieghu jahdmu. Dan filwaqt li ma qalx ghaliex I-
informazzjoni fir-rapport investigattiv ma kinitx tajba u nagas milli jikkonsidra:
(i) l-ammissjoni tal-konjugi Shepherd; (ii) li l-appellat dakinhar stess tal-

ispezzjoni mar jinforma lid-Dipartiment dwar ix-xoghol tieghu. Id-Direttur

Generali appellant minn hawnhekk jghaddi sabiex jaghmel riferiment ghall-
gurisprudenza sabiex jissostanzja |-argumenti tieghu. Josserva li I-appellat min-
naha tieghu ma ressaq |-ebda prova sabiex ixejjen dak li kien gie kkonstatat
mid-Direttur Generali appellant, izda minkejja dan I-Arbitru ghazel minghajr
raguni valida li jiskredita r-rapport investigattiv. Id-Direttur Generali appellant
jissottometti li [-Arbitru argumenta li |-Ispettorat kien nagas milli jinforma lill-
appellat bid-dritt tieghu ghas-silenzju, u dan minkejja |i l-istess Arbitru
m’ghandu |-ebda kompetenza li jittratta kwistjonijiet kostituzzjonali. Josserva li
wara kollox, I-argument tal-Arbitru ma kienx iregi fir-rigward ta’ kwistjonijiet
ta’ natura c¢ivili. Id-Direttur Generali appellant ikompli jghid li I-Arbitru nagas
milli jikkonsidra I-irwol tal-Ispettorat taht il-Kap. 318, in partikolari dak li
jipprovdi ghalih l-artikolu 112 u l-artikolu 113 ta’ dik il-ligi. Huwa hawnhekk
jaghmel riferiment ghas-sentenza ta’ din il-Qorti, kif diversament preseduta fl-
ismijiet Maria Dolores Darmanin vs. Direttur Generali tas-Sigurta So¢jali
deciza fil-25 ta’ Marzu, 2015, filwaqt li ddikjara li fil-kaz odjern I-Ispettorat kien
mexa skont il-ligi u ghalhekk id-decizjoni tieghu kienet wahda korretta. Spjega
li fin-nuggas ta’ spezzjonijiet kien ikun hemm lok ta’ abbuz, u b’riferiment
ghas-sentenza fl-ismijiet Katya Jenkins vs. Direttur tas-Sigurta Socjali, deciza
wkoll minn din il-Qorti kif diversament preseduta, fit-13 ta’ Jannar, 2013,
iddikjara li huwa kellu l-obbligu li jirrevedi |-Allowance tat-Tfal galadarba
rrizulta li I-konjugi Shepherd kellhom dhul mhux dikjarat fil-perijodu bejn is-17
ta’ Marzu, 2018, u t-13 ta’ Marzu, 2019, u jigbor il-flus imhallsa zejda. Id-
Direttur Generali appellant jissottometti li fil-kaz odjern, |-Arbitru mhux biss
naqas milli jaghmel apprezzament tajjeb tal-provi u japplika l-artikoli tal-ligi

rilevanti ghall-hatra u ghad-dmirijiet tal-Ispettorat u dik fir-rigward tal-

Allowance tat-Tfal u tar-rifuzjoni, imma nagas ukoll milli jimxi skont il-principju
ta’ ekwita u gustizzja ai termini tas-subartikolu 108(9) tal-Kap. 318, filwaqt i
jhares id-dettami tal-ligi kif spjegat minn din il-qorti kif diversament preseduta
fis-sentenza taghha fl-ismijiet Servolo Farrugia vs. Direttur tas-Sigurta Sog¢jali,

dediza fil-21 ta’ Gunju, 2006.

10. Din il-Qorti tghid |i bla dubju ta’ xejn id-decizjoni appellata hija nieqgsa
kemm minn apprezzament xieraq tal-provi, kif ukoll minn kull konsiderazzjoni
legali. L-Arbitru mill-ewwel gabad Il-argument, donnu biex jaghmel ezempju
bih ghal kull kaz iehor, li I-ispetturi tal-Ispettorat kienu nagsu milli javzaw lill-
appellat bid-dritt tieghu ghas-silenzju, hekk kif huma marru sabiex jivverifikaw

ir-rapport li kien sar li [-appellat kien ged jahdem.

11.  Huwa minnu, kif sewwa jirrileva d-Direttur Generali appellant, li s-
subartikolu 108(9) tal-Kap. 318 jirrikjedi li I-Arbitru ghandu jiddeciedi b’mod li
jassigura li gew imharsa |-principji tal-gustizzja u tal-ekwita, izda ma jfissirx li |-
Arbitru ghandu jassumi s-setghat moghtija lill-Prim’Awla tal-Qorti Civili a tenur
tal-artikolu 46 tal-Kostituzzjoni ta’ Malta sabiex jiddeciedi kwistjonijiet ta’ ksur
tad-drittijiet fundamentali tal-bniedem kif sanciti bl-artikoli 33 sa 45 tal-
Kostituzzjoni. Jekk tqum il-kwistjoni, u fil-kaz odjern dan ma jirrizultax, li I-
ispetturi tad-Dipartiment naqsu b’xi mod fl-investigazzjoni taghhom, |-Arbitru
ghandu jiddeciedi I-kaz quddiemu skont il-parametri stabbiliti mis-subartikolu
108(9) tal-Kap. 318. Certament il-pro¢eduri quddiem I-Arbitru mhumiex il-
forum fejn ghandu jigi kkonsidrat jekk id-drittijiet fundamentali tal-bniedem, u
proprju d-dritt ghas-silenzju ghandux jigi mhares ukoll waqt investigazzjoni li

ssir a tenur tad-dispozizzjonijiet tal-artikolu 113 tal-Kap. 318.

12. llI-Qorti tissenjala li skont |-insenjament taghha |-Arbitru ma jistax meta
jisma’ u jiddeciedi I-kaz quddiemu, ihares id-dispozizzjonijiet tas-subartikolu
108(9) tal-Kap. 318 minghajr ma japplika d-dispozizzjonijiet |-ohra tal-ligi jew
ta’ kull ligi ohra rilevanti. Fil-kaz odjern u kif sewwa jirrileva d-Direttur Generali
appellant, huwa minnu li I-Arbitru naqas li jikkonsidra li s-setghat tal-ispetturi
huma stabbiliti permezz tas-subartikolu 113(1) tal-Kap. 318 u fosthom wiehed

isib ukoll is-setgha skont il-para. (¢):

“(¢) li jezamina, sew jekk wahdu jew fil-prezenza ta’ xi persuna ohra, kif jidhirlu
xieraq, dwar dawk jl-hwejjeg taht dan [-Att |i dwarhom jista’ jkun
ragonevolment jehtieg informazzjoni, lil xi persuna li jsib f'dak il-fond jew lok,
jew li dwarha jkollu kawza ragonevoli sabiex jahseb li hi jew li kienet persuna
impjegata jew persuna li tahdem ghaliha nnifisha, u li tehtieg li kull persuna
bhal din li tigi hekk ezaminata,”

13. Din il-Qorti filwaqt li tafferma l-prin¢ipju generali li hija tista’ biss
tiddisturba l-apprezzament tal-provi maghmul minn tribunal tal-ewwel grad
jekk jirrizulta li dak it-tribunal ma setax wasal ghall-konkluzjoni tieghu b’mod
ragonevoli, fid-dawl tas-sottomissjonijiet maghmula mid-Direttur Generali
appellant, issib li fil-kaz odjern huwa opportun li taghmel evalwazzjoni tal-
provi li tressqu quddiem I-Arbitru. Mill-ewwel ghandha tghid li minn qgari tar-
rapport investigattiv ma jirrizultax li b’xi mod gew miksura I-principji tal-
gustizzja u tal-ekwita. lJirrizulta li l-ispetturi hekk kif mar fughom I-appellat
stess isagsihom jekk kellhomx bzonn xi haga minghandu, identifikaw ruhhom u
talbuh sabiex jimxi maghhom sal-garaxx biex jispjegawlu |-motiv taz-zjara
taghhom. Meta mbaghad I-appellat gie mistoqgsi x’kien ged jaghmel fil-garaxx,
kien huwa stess li kkonferma li huwa kien gieghed hemm biex jahsel xi zewg
karozzi u li kien jiehu €5.00 (hames Euro) ta’ kull karozza li jahsel. Mistoqsi

kemm kien ilu jaghmel dak ix-xoghol, stqarr |li huwa kien ilu madwar sena
jahsel il-karozzi tan-nies. Fir-rigward tax-xoghol li allegatament kienet twettaq
il-mara tieghu, jirrizulta mir-rapport li hija stess ikkonfermat li kienet f'impjieg.
Wara li l-ispetturi spjegaw lill-konjugi Shepherd li d-Dipartiment ma kienx
infurmat bl-impjieg rispettiv taghhom, I-appellat minn jeddu aktar tard fl-istess

jum javza lid-Dipartiment li huwa kien beda jahdem sa mit-13 ta’ Marzu, 2019.

14. Din il-Qorti tosserva |li ma hemm l|-ebda prova fl-atti |li tirribatti I-
kontenut tar-rapport investigattiv u sahansitra lanqas ma jidher li saret xi
kontestazzjoni fir-rigward tieghu mill-appellat. Ghalhekk m’hemm I-ebda
dubju i l-osservazzjoni tal-Arbitru i l-ispetturi naqsu milli jivverifikaw
personalment billi jaraw lill-appellat jahsel il-karozzi tan-nies u anki billi jaraw
huma stess lil martu taghmel il-pupi tal-Playmobil jew |i sabu xi evidenza

sostanzjali li setghet twassal ghal dan, ma ssib I-ebda sostenn fil-provi.

15.  L-Arbitru jirrileva li I-kontenut tar-rapport mhux l-agwa prova, izda dan
filwagt li nagas milli jikkonsidra n-nuqgas ta’ prova kontrarja u anki ta’
kontestazzjoni da parti tal-appellat, kif ukoll il-fatt li kien l-appellat stess li
sussegwentement u sahansitra dakinhar tal-ispezzjoni mar avza lid-
Dipartiment dwar l-impjieg tieghu. Prova agwa minn din certament ma

setghetx issir.

16.  Fl-ahhar nett il-Qorti tqis ukoll il-prova li tressqet mid-Direttur Generali
appellant u li tinstab a fol. 23 tal-process, minn fejn jirrizulta b’mod

inekwivoku li l-appellat sa ftit ilu kien ged jaghmel I|-istess xoghol |i nstab

jaghmel mill-ispetturi fit-13 ta’ Marzu, 2019. [I-Qorti hawnhekk issib i

m’ghandha xejn aktar x’izzid mal-konsiderazzjonijiet maghmula.

17. Ghalhekk, din il-Qorti ssib |-aggravji tad-Direttur Generali appellant
gustifikati u tilgaghhom.

Decide

Ghar-ragunijiet premessi [|-Qorti tiddeciedi dwar I-appell tad-Direttur
Generali appellant billi tilgghu, filwaqgt li thassar u tirrevoka d-decizjoni
appellata u tikkonferma d-decizjoni tal-istess Direttur Generali appellant tad-

29 ta’ Marzu, 2019.

L-ispejjez marbuta mal-proceduri quddiem I-Arbitru, kif ukoll dawk ta’ din I-

istanza ghandhom jithallsu mill-appellat.

Mogrija.

Onor. Dr Lawrence Mintoff LL.D.
Imhallef

Rosemarie Calleja

Deputat Registratur

